ԿԱՆՈՆԱԿԱՐԳ

ՀԱՄԱՀԱՅԿԱԿԱՆ ՀԱՅԱԳԻՏԱԿԱՆ 9-ՐԴ ՈՂՈՄՊԻԱԿԱՆԻ /ՕԼԻՄՊԻԱՏԱՅԻ/ ՄՐՑՈՅԹԻ ԿԱՏԱՐՄԱՆ ԿԱՐԳԻ ՎԵՐԱԲԵՐԵԱԼ
Ողոմպիականի /Օլիմպիատայի/ ոլորտները.

Հայագիտական ողոմպիականը /օլիմպիատան/ կը կատարուի հայոց լեզուի, գրականութեան, պատմութեան եւ մշակոյթի պատմութեան իմացութեան շրջանակներուն:
Ողոմպիականի /Օլիմպիատայի/ ժամկէտը.

Օլիմպիատան կը կազմակերպուի 2019թ. Օգոստոսի 5-11-ը:

Ողոմպիականի /Օլիմպիատայի/ մասնակիցները.


Ողոմպիականի /Օլիմպիատայի/ կրնան մասնակցիլ Հայաստանի, Արցախի եւ հայկական ու հայկական ծրագիրերով /բաղադրիչով/ կրթութիւն իրականացնող հաստատութիւններու 14-18 տարեկան սաներ, որոնք անհրաժեշտ իմացութիւն ունին առաջարկուող նիւթի վերաբերեալ:

Ողոմպիականին /Օլիմպիատային/ մասնակցելու համար դիմելու կարգը.

Սփիւռքի մասնակիցներու ընտրութիւնը կ’իրականացուի Սփիւռքի համապատասխան կառոյցներու կողմէ (կրթօճախ, համայնք, հովանաւորող կազմակերպութիւն, համատեղ յանձնաժողով)՝ իրենց հայեցողութեամբ սահմանուած ընթացակարգով:

Ողոմպիականի /Օլիմպիատայի/ մասնակցելու համար անհրաժեշտ է մինչեւ 2019թ. Յունիսի 2-ը ներառեալ ՀՀ կրթութեան եւ գիտութեան նախարարութեան սփիւռքի հետ կապերու բաժինի՝ spyurq@yahoo.com էլեկտրոնային հասցէով փոխանցել լրացուցած մասնակցութեան յայտի նախնական տարբերակը (տե՛ս «Մասնակցութեան յայտաձեւ»): Մասնակիցներու անուանացանկը կրնայ հետագային փոփոխութեան ենթարկուիլ: Մասնակցութեան վերջնական յայտը՝ պատուիրակութեան կազմի եւ թուաքանակի վերաբերեալ, անհրաժեշտ է ներկայացնել մինչեւ 2019թ. Յունիսի 30-ը (ներառեալ):
Մասնակցութեան յայտերը պէտք է լրացնեն պատուիրակութիւններու /խումբերու/ ղեկավարները:
Խիստ ցանկալի է ողոմպիականի /օլիմպիատայի/ մասնակիցներու միացեալ պատուիրակութիւն /խումբ/  ձեւաւորել երկիրի կամ տարածաշրջանի համաձայն՝ առաւել բանիմաց թեկնածուներու ընտրութեան նպաստելու համար: Բացի պատուիրակութեան /խումբի/ ղեկավարէն՝ 5 երեխայէն աւելի կազմուած պատուիրակութիւնը պէտք է ունենայ մասնակիցներու թուակազմի համեմատ ուղեկցող/ներ/՝ իւրաքանչիւր 10 պատանիի համար 1 ուղեկցող (5-10 հոգի՝ 1 ղեկավար, 1 ուղեկցող, 10-20 հոգի՝ 1 ղեկավար, 2 ուղեկցող): 
ՈՒՇԱԴՐՈՒԹԻՒՆ. Յայտերը ստանալէն եւ մասնակիցներու թիւը ամփոփելէն ետք ՀՀ կրթութեան եւ գիտութեան նախարարութեան իրաւունք վերապահուած է, անհրաժեշտութեան պարագային, միջոցառման ֆինանսաւորման չափերէն եւ մասնակցութեան առկայ պատկերէն մեկնելով, բանակցային հիմքի վրայ, իւրաքանչիւր դիմած պատուիրակութեան համար լրացուցիչ սահմանել հնարաւոր թուակազմը՝ նախապէս ներկայացուած քանակը նուազեցնելով կամ աւելցնելով։
Հայաստանի մասնակիցներու ընտրութիւնը կ’իրականացնէ ՀՀ կրթութեան եւ գիտութեան նախարարութիւնը: Մասնակցութեան վերաբերեալ որոշումը պէտք է կայացուի հարցազրոյցի արդիւնքի հիման վրայ, որ տեղի պիտի ունենայ 2019թ. Մայիսի 24-31-ը ինկած ժամանակահատուածին համապատասխան առարկայական օլիմպիատաներու հանրապետական փուլին մասնակցած, սակայն որեւէ մրցանակային տեղ չզբաղեցուցած բոլոր աշակերտներուն հետ: Հարցազրոյցի մասին թեկնածուները պէտք է տեղեկացուին մինչեւ 2019թ. Մայիսի 24-ը:

Արցախի պատուիրակութիւնը կը ձեւաւորուի ԱՀ կրթութեան, գիտութեան եւ սպորտի նախարարութեան կողմէ եւ կը ներկայացուի ՀՀ կրթութեան եւ գիտութեան նախարարութիւն մինչեւ 2019թ. Մայիսի 31-ը: 

Ողոմպիականի (Օլիմպիատայի) լեզուն.

Ողոմպիականի (Օլիմպիատայի) աշխատանքային լեզուն հայերէն է: Սակայն հայոց պատմութեան եւ մշակոյթի գրաւոր հարցարանը կրնայ մասնակիցին տրամադրուիլ անոր համար նախընտրելի լեզուով: Ռուսերէն եւ անգլերէն թարգմանութիւնները կ’ապահովէ ՀՀ կրթութեան եւ գիտութեան նախարարութիւնը: Այլ լեզուներով թարգմանութիւնները կը կատարուին պատուիրակութեան ղեկավարի եւ ուղեկցողի կողմէ՝ մրցոյթին նախորդող օրուան աւարտին:

Մրցոյթներու կատարման կարգը (ընթացքը).

Հայագիտական օլիմպիատան կը կատարուի երկու փուլով` գրաւոր եւ բանաւոր: 

I. Գրաւոր փուլին կը մասնակցին բոլոր պատանիները: Մասնակիցներուն առանձնաբար կը տրուին երկու տեսակի գրաւոր առաջադրանքներ. 1/հայոց լեզուէն եւ հայ գրականութենէն, 2/հայոց պատմութենէն եւ մշակոյթէն:
Հայ գրականութեան գրաւոր փուլի ընթացքին Հայաստանի, Արցախի եւ Սփիւռքի ամէնօրեայ դպրոցներու սաներուն համար կը նախատեսուի շարադրութիւն (essay, эссе)՝ նախապէս պարտադիր ընթերցանութեան համար տրամադրուած ստեղծագործութիւններէն մէկուն վերաբերեալ: Մանրամասնութիւններուն եւ ներկայացուող պահանջներուն կրնաք ծանօթանալ «Armenian Literature» թղթածրարին մէջ: Սփիւռքի մէկօրեայ դպրոցներուն պիտի առաջարկուի թեմատիկ շարադրութիւն (topic, топик)՝ նախապէս պարտադիր ուսումնասիրութեան համար տրամադրուած թեմաներէն մէկու վերաբերեալ (տե՛ս «Armenian Literature» թղթածրարը): 
Հայոց պատմութեան ու մշակոյթի հարցարանը (թեստը) պիտի տարբերի Հայաստանի ու Արցախի եւ Սփիւռքի դպրոցներու սաներուն համար: Հարցարանը պիտի կազմուի նախապէս առաջադրուած հարցաշարի (տե՛ս «Armenian History and Art» թղթածրարը) հիման վրայ՝ տրուած հարցերու բառացի կամ մասնակիօրէն վերաձեւակերպուած հարցադրումներով:
II. Բանաւոր փուլին կրնան մասնակցիլ երկու գրաւոր առաջադրանքներէն բարձր միաւորներ վաստակած մասնակիցները: Հաշուի առնելով Սփիւռքի առանձին կրթօճախներու եւ պատուիրակութեան թուակազմի առանձնայատկութիւնները՝ պատուիրակութեան ղեկավարի հիմնաւորուած առաջարկով եւ մասնագիտական յանձնաժողովներու համաձայնութեամբ հնարաւոր են մասնաւոր լուծումներ առանձին մասնակիցներու նկատմամբ:
Բանաւոր փուլը կը կատարուի միայն հայ գրականութեան, պատմութեան եւ մշակոյթի ոլորտներու մէջ:

Հայ գրականութեան բանաւոր փուլի մասնակիցները պէտք է ներկայացնեն պարտադիր ընթերցանութեան ցանկին մէջ ընդգրկուած երկու ստեղծագործութիւն: Ցանկին եւ կատարման մանրամասնութիւններուն կարելի է ծանօթանալ «Armenian Literature» թղթածրարին մէջ: Ամէնօրեայ (ներառեալ՝ Հայաստանի եւ Արցախի) եւ մէկօրեայ դպրոցներու նկատմամբ մօտեցումները պէտք է տարբերին:
Հայոց պատմութեան եւ մշակոյթի բանաւոր փուլը պիտի կատարուի  «վիկտորինայի սկզբունքով», այսինքն՝ բանաւոր հարցերու եւ կարճ պատասխաններու միջոցով, որոնք պիտի ուղղուին յանձնաժողովի անդամի կողմէ: Հարցերու թիւը տարբեր պիտի ըլլայ  ամէնօրեայ եւ մէկօրեայ դպրոցներու պարագային։ Ճիշտ պատասխաններու հանրագումարով պէտք է որոշուին երկրորդ փուլի յաղթողները:

Հայոց պատմութեան եւ մշակոյթի պատմութեան բանաւոր փուլի հարցադրումները Սփիւռքի ներկայացուցիչներու համար պէտք է կազմուին նախապէս ներկայացուած հարցաշարէն (տե՛ս «Armenian History and Art» թղթածրարը): Պէտք է օգտագործուին սոյն տեղեկատուական փաթեթին կցուած լուսանկարները (տե՛ս «Gallery_Art» եւ «Gallery_History» թղթածրարները): Կ’ենթադրուի, որ մասնակիցները պէտք է ծանօթանան այս նկարներուն:
Ողոմպիականի /Օլիմպիատայի/ նախասիրական մրցոյթները.
Բացի հիմնական մրցոյթներէն՝ միջոցառման շրջանակներու մէջ կը նախատեսուին հայկական երգի, պարի, ասմունքի մրցոյթներ, որոնց Սփիւռքի մասնակիցները կրնան մասնակցիլ ցանկութեան համաձայն: Հայաստանի եւ Արցախի մասնակիցներու համար առնուազն մէկ նախասիրական մրցոյթին մասնակցիլը պարտադիր է:

Ողոմպիականի /Օլիմպիատայի/ մրցանակային տեղերը

Հայագիտական ողոմպիականի /օլիմպիատայի/ հիմնական յաղթողները կը յայտարարուին երկու փուլի գումարային արդիւնքներու հիման վրայ: Հիմնական յաղթողներու համար նախատեսուած են.

I կարգ`
 3 հատ 

II կարգ`
 6 հատ 

III կարգ`
 9 հատ  դիպլոմներ եւ մրցանակներ: 


ՀՀ ԿԳՆ պատուոգիրեր կրնան տրուիլ նաեւ առանձին մրցոյթներէն առաւելագոյն արդիւնքներ ապահովուած, սակայն գումարային ցուցանիշերով յաղթող չճանչցուած այլ մասնակիցներուն: 

Նախասիրական մրցոյթներուն յաղթողները պիտի ստանան ՀՀ ԿԳՆ շնորհակալագիրեր:

Ողոմպիականի /Օլիմպիատայի/ ֆինանսաւորումը
Ողոմպիականի /Օլիմպիատայի/ ընթացքին մասնակիցներու, ղեկավարներու եւ ուղեկցողներու  կեցութեան, սնունդի եւ շրջագայութեան ծախսերը կը ստանձնէ Հայաստանի Հանրապետութիւնը: 

Ճանապարհածախսը կը հոգան մասնակիցները կամ համապատասխան կազմակերպութիւնները, կրթօճախները, բարերարները: Ողոմպիականի /Օլիմպիատայի/ սկիզբ կը համարուի ողոմպիականի /օլիմպիատայի/ բացման արարողութեան օրը: Ողոմպիականի /Օլիմպիատայի/ վերջը կը համարուի ողոմպիականի /օլիմպիատայի/ կատարման կացարանէն դուրս գալու եւ Երեւան վերադարձի օրը: 

Ողոմպիական /Օլիմպիատան/ կը կատարուի Երեւանէն դուրս՝ որեւէ հիւրանոցային փակ տարածքի մէջ, որուն մասին տուեալները պիտի տրամադրուին գրանցուած մասնակիցներուն:
� Հասանալի է նաեւ արեւմտահայերէնով:





